ANEKSI 3

Fondi për Zhvillimin e Rajoneve

1.  Fondi për Zhvillimin e Rajoneve është një instrument zhvillimor dhe një mekanizëm financiar konkurrues që mbështet politikën kombëtare të zhvillimit rajonal dhe vendor, për të siguruar zbatimin e objektivave të politikës së kohezionit territorial për të pasur rajone me zhvillim të balancuar, konkurruese dhe me zhvillim të qëndrueshëm ekonomik, social e mjedisor.

2. Për vitin 2018, Fondi për Zhvillimin e Rajoneve përbëhet nga 6 grante konkurruese, specifikuar, si më poshtë vijon:
1. Granti për infrastrukturën vendore dhe rajonale;

2. Grantet për arsimin:

3. Granti për shëndetësinë (shërbimet e kujdesit shëndetësor parësor);

4. Granti për artin dhe kulturën;

5. Granti për ujësjellës-kanalizimet;

6. Granti për rehabilitimin mjedisor, gjelbërimin dhe pyllëzimin.
3.   Shpërndarja e Fondit për Zhvillimin e Rajoneve sipas projekteve kryhet nga Komiteti për Zhvillimin e Rajoneve, i cili kryesohet nga Kryeministri dhe ka këtë përbërje: 

1. Kryeministrin 






Kryetar

2. Zëvendëskryeministrin





Zëvendëskryetar;

3. Ministrin e Financave dhe Ekonomisë



anëtar;



 

4. Ministrin e Infrastrukturës dhe Energjisë



anëtar;

5. Ministrin e Arsimit, Sportit dhe Rinisë



anëtar;

6. Ministrin e Bujqësisë dhe Zhvillimit Rural 


            anëtar;

7. Ministrin e Shëndetësisë dhe
 Mbrojtjes Sociale

            anëtar; 

8. Ministrin e Kulturës






anëtar; 

9. Ministrin Turizmit dhe Mjedisit
                         

anëtar; 

10. Ministrin e Brendshëm   





anëtar;

11. Ministrin e Shtetit për Mbrojtjen e Sipërmarrjes 


anëtar;
12. Kryetarin e Shoqatës së Bashkive të Shqipërisë


anëtar; 

13. Kryetarin e Shoqatës për Autonomi Vendore


anëtar;

14. Kryetarin e Shoqatës së Qarqeve të Shqipërisë


anëtar; 

15. Përfaqësuesin e Fondit Shqiptar të Zhvillimit                                 
anëtar.
Në mungesë të kryetarit të Komitetit, mbledhja drejtohet nga zëvendëskryetari. 

4. Komiteti për Zhvillimin e Rajoneve miraton: 

a) specifikimet, rregullat dhe kriteret për financimin e projekteve dhe ndarjen e granteve, sipas sekretariateve teknike; 

b) shpërndarjen e fondeve për financim për projekte të reja investimi, si dhe nivelin e bashkëfinancimit/bashkëkontributit/bashkëpjesëmarrjes nga aplikuesit dhe/ose partneritetet rajonale dhe ndërrajonale/ndërvendore. 
5.   Fondi i Zhvillimit të Rajoneve me përparësi duhet të financojë projektet e investimeve në proces. Pjesa e financimit të projekteve në proces vendoset në listën e investimeve të ministrive të linjës dhe Fondit Shqiptar të Zhvillimit, në përputhje me ecurinë e projektit. Ministritë dhe Fondi Shqiptar i Zhvillimit mund të kërkojnë rialokime midis projekteve të Fondit të Zhvillimit të Rajoneve (FZHR), sipas procedurave të miratuara për investimet publike.
6. Thirrjet për aplikim në Fondin e Zhvillimit të Rajoneve për vitin buxhetor mund të bëhen që në nëntor të vitit paraardhës.
7. Fondi i Zhvillimit të Rajoneve nuk trashëgohet në vitin e ardhshëm buxhetor. 
8. Sekretariati i Përgjithshëm i Komitetit për Zhvillimin e Rajoneve është një njësi pranë Kryeministrisë.
9. Subjektet aplikuese dhe zbatuese (autoritetet kontraktore), përfituese të programeve, ndjekin rregullat, si më poshtë vijon:

a) Aplikimi për financimin e projekteve nga fondet për infrastrukturën vendore bëhet nga njësitë e vetëqeverisjes vendore, subjekte të kompetencave të përbashkëta të tyre, shoqëritë e ujësjellës-kanalizimeve, Agjencia Kombëtare për Zhvillimin Rajonal, agjencitë për zhvillimin rajonal nr.1, nr.2, nr.3 dhe nr.4, partneritetet ndërvendore dhe rajonale, agjentët zhvillimorë në nivel lokal dhe/ose rajonal. Njësitë e vetëqeverisjes vendore, të cilat do aplikojnë, duhet të sigurojnë kontributin nga buxheti i tyre si bashkëfinancim. Komiteti për Zhvillimin e Rajoneve (KZHR) vendos vlerën e bashkëfinancimit për çdo projekt.
b) Në rastet e projekteve me disa përfitues nën skemat e partneritetit ndërvendor dhe rajonal ose në raste të tjera të veçanta, marrëveshja e partneritetit midis përfituesve cakton autoritetin kontraktor që i propozohet Komitetit për Zhvillimin e Rajoneve për miratim. Komiteti miraton me vendim autoritetin kontraktor për zbatimin e projektit, i cili mund të jetë njëri prej përfituesve dhe/ose Agjencia Kombëtare për Zhvillimin Rajonal, dhe/ose Agjencia për Zhvillimin Rajonal, dhe/ose Fondi Shqiptar i Zhvillimit dhe/ose agjenti zhvillimor në nivel lokal dhe/ose rajonal, përfaqësues i partneritetit ndërvendor dhe rajonal.

c) Zbatimi i projekteve të miratuara me vendim të Komitetit për Zhvillimin e Rajoneve është përgjegjësi parësore e autoriteteve kontraktuese, në bashkëpunim me përfituesit përkatës për çdo projekt, të cilët zbatojnë projektet, sipas rregullave dhe akteve ligjore e nënligjore përkatëse. 

d) Rregulla të hollësishme lidhur me raportimin e autoriteteve kontraktuese miratohen me vendim të Komitetit për Zhvillimin e Rajoneve.
10. Sekretariatet teknike të programeve të zhvillimit të infrastrukturës vendore ngrihen në ministritë përkatëse të linjës dhe pranë Fondit Shqiptar të Zhvillimit, si më poshtë vijon:
i. Sekretariati teknik për grantin për infrastrukturën vendore dhe rajonale ngrihet pranë Fondit Shqiptar të Zhvillimit;

ii. Sekretariati teknik për grantet për arsimin ngrihet pranë Ministrisë së Arsimit, Sportit dhe Rinisë;

iii. Sekretariati teknik për grantin për shëndetësinë ngrihet pranë Ministrisë së Shëndetësisë dhe Mbrojtjes Sociale;

iv. Sekretariati teknik për grantin për artin dhe kulturën ngrihet pranë Ministrisë së Kulturës;

v. Sekretariati teknik për grantin për ujësjellës-kanalizimet ngrihet pranë Ministrisë së Infrastrukturës dhe Energjisë;

vi. Sekretariati teknik për grantin për rehabilitimin mjedisor, gjelbërimin dhe pyllëzimin ngrihet pranë Ministrisë së Turizmit dhe Mjedisit.
11. Rregulla të hollësishme për ngritjen, detyrat dhe funksionimin e sekretariatit teknik, si dhe rolin e institucioneve të tjera në procesin e programimit, financimit, zbatimit dhe monitorimit të fondeve dhe projekteve, sipas programeve të Fondit për Zhvillimin e Rajoneve, miratohen me vendim të Komitetit për Zhvillimin e Rajoneve.

